
KONSÈY SOU FANM AK TI FI YO KE GOUVÈNÈ CUOMO TE KREYE A AP 
ÒGANIZE FOWÒM AK LIDÈ FANM YO NAN BUFFALO SOU DIFERANS 

SALARYAL KI AP AFEKTE FANM KI NWA YO  
  
  
Konsèy sou Fanm ak Ti Fi Eta New York lan (New York State Council on Women and 
Girls) te òganize yon fowòm avèk fanm dirijan nwa nan Sant Opòtinite Edikatif 
(Educational Opportunity Center) University at Buffalo a sou diferans nan salè ki afekte 
fanm Amerikèn Nwa ki ap travay yo, epi li te eksplore solisyon pou ka elaji opòtinite 
ekonomik pou tout fanm yo nan espas travay yo. Nan mwa Dawout, nan kad Jounen 
Peman Egal Ego pou Fanm Nwa (Black Women's Equal Pay Day), Konsèy sou Fanm 
ak Ti Fi Eta New York lan ansanm ak Essence Magazine te òganize konjwentman 
premye fowòm nan seri sa yo nan Katye Jenneral Lig Ibèn Nasyonal lan (National 
Urban League).  
  
“Pandan ke Administrasyon Trump lan ap eseye fè dwa fanm yo fè bak, nou ap batay 
san fatig pou kenbe pwogrè nou yo ap vanse”, Gouvènè Cuomo te deklare. “Fowòm 
sa yo ap ede fè New York vin yon pa pi pre pou konble diferans salaryal ki baze sou 
sèks lan pou tout fanm yo epi ajoute sou travay nou ap fè pou simante kondisyon New 
York antan ke yon flanbo pwogrè ak opòtinite, epi mwen remèsye panelis ak patisipan 
yo pou diskisyon byen panse epi ensizif sa a.”  
  
“Antan ke sèl fanm ofisyèl ki te eli nan eta a, mwen te vwayaje toupatou nan eta a pou 
fè vanse dwa fanm yo”, Gouvènè Adjwen an Kathy Hochul te deklare. “Inegalite 
salaryal afekte tout fanm yo, men fanm nwa yo touche menm mwens an mwayèn 
konpare a fanm blanch yo. Nou pa pral sispann batay pou egalite rasyal nan New 
York, epi nou pral jwenn solisyon pou ka konbat inegalite salaryal, yon fwa pou tout.”  
  
Manm Asanble Crystal D. Peoples-Stokes te deklare, “Mwen fyè pou mwen sipòte 
apò plis atansyon ak edikasyon pou ka elimine diferans ekite salaryal ki egziste pou 
fanm nwa yo. Antan ke yon fanm koulè ke mwen ye, epi ki ap travay kòm Prezidant 
Kokis Fanm Legislatif Eta New York lan (New York State Legislative Women's 
Caucus), egalite salaryal pou tout fanm yo se yon priyorite, men espesyalman pou 
fanm nwa yo pliske nou gen pi gwo inegalite nan peman yo”.  
  
Majistra Buffalo Byron Brown te deklare, “Li inakseptab pou ke an 2018 nou 
kontinye wè inegalite revni pèvasif ant fanm ak gason yo ki anplwaye pou menm 
pozisyon travay yo epi pwodwi menm modèl travay la - epi nou konprann ke inegalite 

sa yo menm pi mal pou fanm nwa yo. Diskriminasyon ekonomik sa yo afekte tout 
kominote yo, sa ki ap anpeche fanm ak jèn fi yo atenn tout potansyèl yo. Mwen felisite 
Gouvènè Cuomo poutèt efò pèmanan li ap fè yo pou elimine diferans salaryal lan epi 
poutèt li leve kanpe pou egalite salaryal”.  
  
Evènman jodi a te modere pa Brenda McDuffie, Prezidant ak Direktris Egzekitif Jeneral 
nan Buffalo Urban League, epi li te prezante yon diskisyon sou panèl divès ki te gen 
lidè fanm Nwa eminan yo, ki gen pami yo:  
 

• Franchelle Parker, Direktris Egzekitif, Open Buffalo  
  

• Rhonda Ricks, Prezidant, R+A+R Development  
  

• Charmaine Bowman, Prezidant Buffalo Chapter, Kowalisyon Sendikalis 
Komès Moun Nwa yo (Coalition of Black Trade Unionists)  

  
• Dr. Karen Jones, Ofisye Divèsite An Chèf, Buffalo State College  

  
• Lola Brabham, Komisè Pa Enterim, Depatman Sèvis Sivil Eta New York 

la (NYS Department of Civil Service)  
  

• Francesca Mesiah, 2yèm Vis Prezidant NAACP Buffalo  
  
Byen bonè ane sa a, yon rapò ke Eta New York te fè sou sitiyasyon fanm ak ti fi nan 
New York te montre gen gwo diferans onivo salè fanm nwa parapò ak pa gason blan. 
Malgre New York gen diferans ki pi piti pa rapò ak nenpòt eta nan nasyon an, nòm 
lasyosyete ki egziste depi lontan lakòz fanm afwo-amerikèn touche 64 santim pou chak 
dola yon gason blan, ki pa panyòl, touche. Rapò sa a konkli ke nou dwe pran yon 
apwòch a plizyè nivo pou mete fen nan diferans sa a onivo salè; nou dwe leve fanm yo 
sou “tè glise an” olye pou nou pran yon apwòch konvansyonèl ki sèlman vize plafon 
an. Gouvènè Cuomo deja mete sou pye plizyè règleman pou pran ka inegalite 
ekonomik, tankou paregzanp yon salè minimòm 15 dola, epi entèdiksyon pou patwon 
yo, kit se piblik, kit se prive, mande enfòmasyon sou antesedan salè. Fowòm jodi a, ak 
fowòm parèy li yo ki pral fèt atravè tout eta a pral ede ajoute sou efò sa yo, ofri yon 
konsantrasyon rejyonal, epi devlope yon apwòch konplè pou pèmèt plis opòtinite pou 
fanm Amerikèn Nwa atravè eta a.  
  
Brenda McDuffie, Prezidan ak PDG Buffalo Urban League te deklare, “Youn nan 
pwoblèm ki pi konsiderab pou fanmi yo, biznis yo ak ekonomi a se diferans salaryal 
pou Fanm Nwa yo. Fanm Nwa yo touche 64 santim pou chak dola ke yon gason blan 
touche; epi fanm Nwa yo touche 20 pousan mwens pase fanm Blanch yo. Toupatou 
nan Eta New York epi jodi a nan Buffalo, diskisyon nan fowòm sou Egalite Salaryal pou 
Fanm Nwa yo (Black Women Pay Equity) te rekonèt pwoblèm sa piblikman, yo te bay 
solisyon epi egzije nou pran mezi”.  
  
Franchelle Parker, Direktris Egzekitif, Open Buffalo a, te deklare, “Jodi a nou te 
gen yon konvèsasyon ki enpòtan, men travay reyèl lan fèk kòmanse. Antan ke yon 
Fanm Nwa, mwen kwè ke li enpòtan anpil pou koute vwa nou yo epi koute solisyon 
nou yo. Diferans salaryal gen yon enpak andomajan, espesyalman nan Buffalo, ak nivo 

povrete akablan nou yo ak kantite fanmi ki gen manman solitè yo. Nou bezwen 
solisyon politik yo kote tout travayè yo ak tout travay yo valorize yon fason egal ego. 
Nou ka asire sa nan asire nou ke alafwa biznis prive ak piblik yo sou diferans salaryal 
la, bay sendika ak defansè kolektif yo pouvwa, epi vote pou kandida ki konprann 
pwoblèm ki ap afekte travayè yo- an patikilye, Fanm Nwa yo”.  
  
Charmaine Bowman, Prezidant Buffalo Chapter, Kowalisyon Sendikalis Komès 
Moun Nwa yo, te deklare, “Egalite salaryal se yon bagay ki afekte nou tout. Antan ke 
yon fanm nwa mwen konnen difikilte ke fanmi nwa yo ap pase pou ka jwenn mwayen 
pou viv. Se poutèt sa li enpòtan anpil pou nou kontinye mete pwoblèm sa a sou devan 
sèn mas yo pou ke yon jou nou ka etabli egalite ak ekite pami tout travayè yo”.  
  
Francesca Mesiah, 2yèm Vis Prezidant NAACP Buffalo a, te deklare, “NAACP 
apresye Biwo Gouvènè a ansanm ak wòl yo jwe nan rasanble ansanm patnè kolaboraif 
yo pou rezoud pwoblèm peman egal ego pou Fanm yo”.  
  
Gouvènè Cuomo te tabli Konsèy sou Fanm ak Ti Fi Eta New York nan kad selebrasyon 
100yèm anivèsè mouvman vòt fanm yo. Konsèy la bay repons kowòdone fas a 
pwoblèm ki touche lavi fanm ak tifi anpil nan Eta New York.  
  

###  

